
Dª.  YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 16 de
outubro de 2020, adoptou o seguinte acordo:

2.- SUBVENCIÓN DIRECTA Á “ASOCIACIÓN MISIÓN DEL SILENCIO” PARA A
CONTRIBUCIÓN DO SOSTEMENTO DO COMEDOR SOCIAL (ATENCIÓN INMEDIATA
A PERSOAS E FAMILIAS EN SITUACIÓN DE VULNERABILIDADE, ESPECIALMENTE
AFECTADAS POLA PANDEMIA COVID-19). EXPTE. 204596/301.
Visto  o  informe  de  fiscalización  do  07/10/2020,  dáse  conta  do  informe-proposta  do
21/09/2020, asina xefe de Área de Benestar Social, o asesor xurídico adxunto de Área,
pola  concelleira  de  Política  de  Benestar  Social  e  polo  concelleiro  de  Orzamentos  e
Facenda, que di o seguinte:

I. ANTECEDENTES

I.1.  Mediante  Resolución  da Concelleira  delegada  da Área de Política  de Benestar  Social  do
20.07.2020 ordenouse a incoación de expediente administrativo para conceder unha subvención
directa  a  favor  da “Asociación  Misión del  Silencio”  (“Hermanas Misioneras  del  Silencio”)  para
afrontar os gastos extraordinarios derivados do funcionamento do seu comedor social durante a
crise sanitaria e social provocada pola pandemia da COVID-19.

I.2. O 15.09.2020 achegouse pola Asociación toda a documentación administrativa necesaria para
a concesión da subvención (consta no Exp.  nº 207891/301): datos identificativos da entidade,
proxecto de actividade, obxectivos, orzamento de ingresos e gastos, certificacións administrativas
de  cumprimento  das  obrigas  tributarias  e  coa  SS.SS.,  estatutos  sociais,  acreditación  da
representación,  CIF,  certificación  bancaria  actualizada,  xustificante  de  inscrición  no  RUEPSS,
declaración  de  non  estar  inhabilitada  nin  incursa  en  prohibición  para  ser  beneficiaria  das
subvencións públicas,  declaración doutras axudas/subvencións recibidas,  etc.  Incorporouse de
oficio ó Exp. nº 204596/301 o certificado da Tesourería municipal acreditativo de que non ten
débedas ou sancións de natureza tributaria con este Concello na vía de constrinximento.

II. NORMATIVA RELACIONADA

• Declaración Universal de Dereitos humanos, 10 de decembro de 1948.
• Pacto Internacional de Dereitos Civís e Políticos, 19 de decembro de 1966.
• PIDESC  (Pacto  Internacional  de  Dereitos  Económicos,  Sociais  e  Culturais,  19  de

decembro de 1966).
• CE/1978 (Constitución española, 29 decembro 1978).
• Carta Europea de Autonomia local, Estrasburgo 15.10.1986 (BOE nº 47, 24.02.1989).
• EAG (Estatuto de Autonomia de Galicia; LO.1/1981, do 6 de abril).
• LO.2/2012, do 27 de abril, de Estabilidade orzamentaria e Sostibilidade financeira.
• LRBRL (L.7/1985, do 2 de abril, Reguladora das Bases do Réxime local).

• L.27/2013, do 27 de decembro, de Racionalización e Sostibilidade da Admón. local.
• L.5/2014,  do 27 de maio,  de  medidas  urxentes  derivadas  da entrada en  vigor  da  Lei

27/2013,  do  27  de  decembro,  de  racionalización  e  sustentabilidade  da  Administración
Local.

• L.15/2014, do 16 de setembro, de racionalización do Sector Público e outras medidas de
reforma administrativa. 

• LALGA (L.5/1997, do 22 de xullo, de Administración local de Galicia).
• TRRL (RDLex. 781/1986, do 18 de abril, Texto refundido das disposicións legais vixentes

en materia de Réxime local).
• LPACAP  (L.39/2015,  do  1  de  outubro,  do  Procedemento  administrativo  común  das

Admóns. Públicas).
• LRXSP (L.40/2015, do 1 de outubro, de Réxime xurídico do Sector público).
• LRXCA (L.29/1998, do 13 de xullo, reguladora da Xurisdicción contencioso-administrativa).
• L.19/2013,  do  9  de  decembro,  de  transparencia,  acceso  á  información  pública  e  bo

goberno.
• L.13/2008, do 3 de decembro, Lei de servizos sociais de Galicia.
• LXS (L.38/2003, do 17 de novembro, Lei xeral de subvencións).
• LSG (L.9/2007, do 13 de xuño, de subvencións de Galicia).
• RD.887/2006, do 21 de xuño, Regulamento da Lei xeral de subvencións.
• TRLRFL (RDLex. 2/2004, do 5 de marzo, Texto refundido da Lei reguladora das Facendas

locais).
• Orde EAH/3565/2008, do 3 de decembro, modificada pola Orde HAP 419/2014, do 14 de

marzo, pola que se aproba a estrutura dos orzamentos das Entidades locais.
• RD.130/2019, do 8 de marzo, polo que se regula a BDNS e a publicidade das subvencións

e demais axudas públicas.
• Bases de execución do Orzamento xeral – Concello de Vigo.
• Instrucción 1/2014 da Intervención xeral municipal sobre aplicación da L.5/2014.
• Nota informativa do 16.03.2016 da Intervención xeral municipal sobre a BDNS.

III. INFORME

III.1.  A  «Asociación  Misión  del  Silencio»  (CIF  3600388G)  é  unha  institución  privada  relixiosa
fundada en 1974 que conta na nosa cidade cun comedor social na rúa Urzáiz nº 39 (“Comedor
social  Virgen  de  Lourdes”),  en  funcionamento  desde  hai  moitos  anos.  Dispón  de  44  prazas
autorizadas  pola  Xunta  de  Galicia  e  atende  nel  a  persoas  e  familias  en  situación  de  grave
vulnerabilidade social. Na actualidade, a súa representante legal é Dª Mª Guadalupe Egido Pérez.

III.2. O 11.03.2020 a Organización Mundial  da Saúde (OMS) declarou o brote de SARS-CoV2
como  pandemia  e  o  Consello  da  Xunta  de  Galicia  do  13.03.2020  declaraba  a  situación  de
emerxencia sanitaria no territorio da Comunidade Autónoma de Galicia e activaba o Plan territorial
de emerxencias  de Galicia  (Platerga)  no seu nivel  IG (emerxencia de interese galego),  como
consecuencia da evolución do COVID-19.

Posteriormente por Real Decreto 463/2020, do 14 de marzo, declárouse o estado de alarma para
a xestión da situación de crisis sanitaria ocasionada polo COVID-19, prorrogado sucesivamente
(RD.476/2020, RD.487/2020, RD.492/2020, RD.514/2020, RD.537/2020 e RD.555/2020) e vixente
ata o 21.06.2020, co obrigado confinamento nos seus domicilios de moitas persoas e familias
vulnerables que carecían dos produtos de alimentación necesarios para subsistir e que tampouco
podían acudir ós comedores sociais da cidade.

III.3. Esa necesidade esencial e imprevista de reparto de alimentos básicos e subministro diario de
comidas foi atendida de urxencia desde a Concellería de Política de Benestar Social, entre outros
medios (servizo de cátering, p.ex.), derivando ás persoas e familias vulnerables ós comedores
sociais da cidade para recoller ás comidas alí preparadas, como no xestionado na nosa cidade
pola  «Asociación  Misión  del  Silencio»,  que  elaborou  e  entregou  máis  de  10.000  menús,  co
compromiso  municipal  de  asumir  en  parte  o  sobrecusto  que  representaba  esa  atención
extraordinaria.

III.4. En concreto, no periodo comprendido entre mediados de marzo e xuño deste ano, no seu
comedor social da rúa Urzáiz foron preparados e entregados un total de 10.821 menús e o custo
extra  deste  servizo  de  comidas  asumido  polo  Concello  ascendería  a  10.821€,  a  razón  de
1€/menú, que representaría, aproximadamente, o 25% do seu custo real.
III.5. Tal como se indica no proxecto presentado pola Asociación, os obxectivos perseguidos foron:

– Cubrir  de  xeito  digno  parte  das  necesidades  de  alimentación  de  pratos  cociñados  de
persoas en situación de exclusión ou en risco de padecela na cidade de Vigo.

– Ofrecer  axuda  de  profesional  de  traballo  social  para  a  superación  da  situación  de
necesidade de alimentación en comedor social.

– Ofrecer  colaboración co Concello  de Vigo para axustar  a oferta do comedor  social  ás
situacións de maior necesidade.

– Ofrecer colaboración con outros comedores sociais e entidades sen ánimo de lucro co fin
de levar a cabo os obxectivos propostos.

III.6.  En congruencia  con eses obxectivos,  os  servizos  ofrecidos  pola  «Asociación  Misión  del
Silencio» incluídos no precitado proxecto foron:

–  Dispensación de comidas preparadas.

– Orientación social e profesional ás persoas que a demandaron.

– Información, orientación e acompañamento por parte de profesional do Traballo Social.

A Asociación prevé realizar un total de 400 intervencións sociais e que, entre o 1 de xaneiro e o 31
de decembro de 2020, servirá aproximadamente unhas 88 comidas ó dia, “con la salvedad de que
si con motivo de las medidas adoptadas para prevenir el COVID-19 las comidas continúan siendo
entregadas para su consumo fuera del comedor el número de comidas puede aumentar”.

III.7.  O  gasto  total  derivado  do  funcionamento  do  comedor  social  da  «Asociación  Misión  del
Silencio» para o exercicio de 2020 estímase en 114.220€; solicitándose ó Concello de Vigo unha
subvención por importe de 10.821€, correspondente ós gastos extraordinarios asumidos durante
os meses de marzo – xuño deste ano. 

III.8.  Os  orzamentos  do  Concello  de  Vigo  non  prevén  a  referida  subvención  con  carácter
nominativo. Con todo, a posibilidade da  súa  concesión directa, con carácter excepcional e por
razóns  de  interese  público,  social,  económico,  humanitario ou  outras  que  dificulten  a  súa

convocatoria pública está expresamente prevista nos Arts. 22.2.c) da LXS, 19.4.c) da LSG e 67 do
RD.887/2006 e, no mesmo sentido, na Base nº 38, Apdo. 5.2, das de execución dos orzamentos
municipais,  que esixe  acreditar  a  singularidade  e  as razóns acreditativas  do interese público,
social e humanitario concorrentes nas subvencións deste tipo.

Entendemos que no presente caso xustificaríanse sobradamente tanto a excepción dos principios
xerais de publicidade e concorrencia que deben rexer esta materia como o interese público, social
e humanitario da subvención á  «Asociación Misión del Silencio», destinada a  paliar en parte os
efectos derivados da pandemia da COVID-19 entre a poboación máis vulnerable da sociedade.

III.9.  O procedemento  para a concesión  destas  subvencións  directas iniciarase  de oficio  polo
centro xestor do crédito orzamentario ó que se imputa á subvención ou por instancia do interesado
e rematará coa resolución de concesión ou coa formalización do correspondente convenio.

A  concesión  da  subvención  estará  suxeita,  especificamente,  ás  condicións  e  compromisos
establecidos na propia Resolución de concesión (Art. 26 LSG, Art. 28 LXS, Art. 67 RD.887/2006 e
Base 38 das de execución dos orzamentos xerais): obxecto, beneficiarios, crédito orzamentario,
compatibilidade/incompatibilidade con outras subvencións, pagamento e xustificación, etc.

III.10. Toda  vez  que  ten  trascendencia  económica,  antes  da  súa  aprobación  polo  órgano
competente (XGL), o expediente deberá ser sometido a informe preceptivo de fiscalización previa
pola Intervención xeral  municipal  (Art.  214 TRLRFL),  a fin  de verificar  a existencia  de crédito
axeitado e suficiente para atender ás obrigas de contido económico derivadas da concesión da
subvención.

III.11. O informe xurídico dáse por evacuado nos termos contidos no presente informe-proposta,
redactado e asinado polo  Asesor  xurídico adxunto á Xefatura de Benestar  social  (Resolución
Concelleiro delegado da Área de Xestión municipal do 07.02.2013).

IV. PROPOSTA DE ACORDO

En consecuencia, visto o que antecede e a normativa aplicable, propónse á Xunta de Goberno
Local (Art. 127.1.g) LRBRL, Art. 31 LSG e ccdtes.), previo informe da Intervención xeral municipal,
a adopción do seguinte, 
«ACORDO

PRIMEIRO.- Conceder á «Asociación Misión del Silencio» unha subvención directa por importe de
10.821€  (DEZ  MIL  OITOCENTOS  VINTEÚN  EUROS),  coa  que  se pretende  contribuír  ó
sostemento  do  seu  comedor  social  na  rúa  Urzáiz  nº  39,  que  constitúe  un  recurso  social
indispensable para a atención inmediata ás persoas e familias en situación de vulnerabilidade,
especialmente afectadas pola pandemia da COVID-19.

SEGUNDO.- Autorizar o gasto de 10.821€ con cargo á aplicación orzamentaria nº 2310.480.00.00
– “Axudas a familias e fondo de emerxencia desahucios”, por tratarse de axudas de emerxencia
para  alimentos  entregadas  en  especie,  a  favor  de  «Asociación  Misión  del  Silencio» (CIF
3600388G).

TERCEIRO.- Publicar a subvención concedida no “Portal  da Transparencia e Bo Goberno” do
Concello de Vigo (http://transparencia.vigo.org) e remitir a información precisa á Base de Datos

A
S

IN
A

D
O

 P
O

R
: S

E
C

R
E

T
A

R
IA

 D
O

 G
O

B
E

R
N

O
 L

O
C

A
L 

M
 C

O
N

C
E

P
C

IÓ
N

 C
A

M
P

O
S

 A
C

U
Ñ

A
  1

6/
10

/2
02

0 
17

:1
9:

17
 | 

C
O

N
C

E
LL

E
IR

A
-S

E
C

R
E

T
A

R
IA

 D
A

 X
U

N
T

A
 D

E
 G

O
B

E
R

N
O

 L
O

C
A

L 
- 

( 
Y

O
LA

N
D

A
 M

A
R

ÍA
 A

G
U

IA
R

 C
A

S
T

R
O

 )
  1

9/
10

/2
02

0
10

:4
7:

35
 | 

A
LC

A
LD

E
 -

 (
 A

B
E

L 
R

A
M

Ó
N

 C
A

B
A

LL
E

R
O

 Á
LV

A
R

E
Z

 )
  1

9/
10

/2
02

0 
15

:2
4:

53
D

o
cu

m
en

to
 a

si
n

ad
o

Copia do documento - Concello de Vigo Data impresión:  12/05/2024 18:22 Páxina 4 de 7

SUBVENCIONS CSV: AHAB46-CCD325-472651-HJW9R2-854CZ3-F1

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


Nacional de Subvencións (BDNS), na que se deberá rexistrar unha “convocatoria instrumental” e
os datos estruturados inmediatamente despois da concesión

CUARTO.- A concesión desta subvención rexerase polas seguintes Estipulacións:

1ª.- Obxecto: o obxecto desta subvención será contribuír ó sostemento do comedor social “Virgen
de Lourdes” da  «Asociación Misión del  Silencio», que atendeu e atende a persoas e familias
especialmente vulnerables e afectadas pola pandemia do COVID-19.

2ª.- Beneficiarios/as e modalidades de axuda: foron un total de 10.821 os menús distribuídos pola
Asociación entre as persoas e familias beneficiarias do servizo extraordinario prestado polo seu
comedor social da rúa Urzáiz nº 39 para facer fronte ás necesidades de alimentos derivada da
pandemia do coronavirus. 

3º.-  Crédito  orzamentario:  o  gasto  que  representa  para  o  Concello  de  Vigo  esta  subvención
(10.821€) poderá financiarse con cargo á aplicación orzamentaria nº 2310.480.00.00 – “Axudas a
familias e fondo de emerxencia desahucios” dos vixentes orzamentos municipais.

4º.-  Pagamento:  tendo  en  conta  as  características  sociais  e  humanitarias  do  proxecto  e  a
posibilidade de xustificar  xa a totalidade da subvención,  realizarase un pagamento único polo
100% do importe total da mesma coa Resolución de concesión.

De acordo co artigo 42 do Real Decreto 887/2006, de 21 de xullo, Regulamento da Lei xeral de
subvencións, non será esixible a constitución de garantías.

5º.-  Compatibilidade: esta subvención será compatible con calquera outra subvención ou axuda
para a mesma finalidade procedente de calquera outra Administración ou de entes públicos ou
privados, nacionais, da Unión Europea ou de organismos internacionais. Con todo, a beneficiaria
deberá comunicar ó Concello de Vigo a obtención doutras posibles subvencións, axudas, ingresos
ou recursos que financien a actividade subvencionada. 

Esta  comunicación  deberá  efectuarse  no  momento  en  que  se  coñeza  e,  en  todo  caso,  con
anterioridade á xustificación da aplicación dada ós fondos recibidos. En calquera caso, o importe
total da subvención ou subvencións non poderá superar o da actividade subvencionada; caso no
que se procederá na forma prevista no Art. 34 do RD.887/2006, do 21 de xullo.

Se o custo total  da actividade subvencionada resultase ser menor que o contemplado para a
concesión  da  subvención  ou  se  reducisen  na  execución  da  actividade  subvencionada  as
actuacións  ou  elementos  previstos  como  integrantes  da  mesma,  procederá  a  redución  da
subvención na mesma proporción. 

A  comunicación  destas  circunstancias  ó  Concello  deberá  efectuarse  no  momento  en  que  se
coñeza e, en todo caso, con anterioridade á xustificación da aplicación dada ós fondos recibidos. 

6ª.-  Xustificación: como documentación xustificativa desta subvención achegarase pola Xefatura
de Área de Benestar Social informe acreditativo do número de menús elaborados e entregados ás
persoas derivadas polos servizos sociais ó comedor de “MISIONERAS DEL SILENCIO”.

En todo caso, a beneficiaria deberá facilitar, de ser precisa, a información complementaria que lle
sexa requirida pola Concellería de Política de Benestar Social e pola Intervención xeral municipal,
Tribunal de Contas e Consello de Contas no exercicio das súas funcións de fiscalización e control
do destino das subvencións.

7ª.-  Protección de datos: en cumprimento do Regulamento (UE) 2016/679 sobre protección de
datos de carácter persoal, da Lei Orgánica 3/2018, do 5 de decembro, de Protección de datos
persoais  e  garantía  dos  dereitos  dixitais  e  das  demais  disposicións  vixentes  nesta  materia,
infórmase que os datos da entidade beneficiaria e os dos seus representantes serán incorporados
ós correspondentes ficheiros municipais baixo a responsabilidade do Concello de Vigo e ás bases
de datos de xestión municipal e de Benestar social. A finalidade da súa recollida e tratamento é a
instrución do procedemento para a concesión da subvención obxecto desta Resolución, a práctica
das  publicacións,  comunicacións  e  notificacións  de  obrigado  cumprimento,  o  seguimento  e
comprobación  da  actividade  subvencionada  e  as  demais  actuacións  previstas  na  normativa
reguladora das subvencións públicas, en orde á conclusión do proceso de subvencións. 

Poderán  ser  cedidos  a  outras  Administracións,  organismos  e  institucións,  asumindo  estas  as
obrigas dos responsables de tratamento de datos. Tamén poderán ser cedidos en cumprimento
dun mandato legal ou xudicial e verificados e cotexados con calquera outros dos que as demais
Administracións dispoñan a fin de comprobar a súa exactitude e veracidade. A base lexitimadora
do tratamento previsto reside no consentimento expreso das persoas que representan á entidade
beneficiaria  e no exercicio lexítimo das competencias municipais  atribuídas pola normativa de
réxime local e sectorial aplicable. As persoas interesadas poden exercitar os dereitos de acceso,
rectificación, supresión, oposición, limitación do tratamento e portabilidade así como opoñerse á
toma de decisións individuais automatizadas, incluída a elaboración de perfís, na forma prevista
na normativa vixente, perante o órgano responsable do ficheiro (Concello de Vigo).  Así mesmo,
teñen dereito a presentar unha reclamación perante a Axencia Española de Protección de Datos
(www.aepd.es). Disporán de máis información na web municipal ou contactando co delegado de
protección de datos no enderezo: dpd.vigo@vigo.org

8ª.-  Réxime xurídico  aplicable:  A concesión da subvención obxecto deste  Convenio  rexerase,
ademáis  de  polas  anteriores  estipulacións,  pola  L.38/2003  do  17  de  novembro,  xeral  de
subvencións e o RD.887/2006, do 21 de xullo, polo que se aprobou o seu Regulamento, nos seus
preceptos básicos; a lexislación básica do Estado en materia de réxime local; a L.9/2007, do 13 de
xuño, de subvencións de Galicia; os preceptos non básicos da L.38/2003 e do RD.887/2006; as
Bases de Execución dos orzamentos municipais e as restantes normas de dereito administrativo
e, no seu defecto, as normas de dereito privado».

Non obstante, a Xunta de Goberno Local adoptará o acordo que estime máis conveniente para os
intereses municipais.

ACORDO
A Xunta de Goberno local aproba a proposta contida no precedente informe.A

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

CCA/me.

V. e  Pr.

O ALCALDE, 
Abel Caballero Álvarez.

